
Proposta għal rakkomandazzjoni tal-Parlament Ewropew lill-Kunsill dwar it-tfassil ta' kunċett 
strateġiku għall-ġlieda kontra l-kriminalità organizzata
(2006/2094(INI))

Proposta għal rakkomandazzjoni

Emenda mressqa minn Adamos Adamou, Giusto Catania

Emenda 1
Premessa C a (ġdida)

Ca. billi l-istituzzjonijiet u l-aġenziji kollha ta' l-UE involuti fil-ġlieda kontra l-
kriminalità organizzata għandhom jirrispettaw bis-sħiħ il-libertatjiet ċivili u d-
drittijiet fundamentali tal-bniedem taċ-ċittadini ta' l-UE u ta' pajjiżi terzi, inklużi l-
ogħla standards tal-protezzjoni tad-dejta. L-entitajiet jew l-aġenziji ta' ġbir tad-dejta 
ta' l-UE m'għandhom fl-ebda ċirkustanza jittrasferixxu lil pajjiżi terzi informazzjoni 
li tikkonċerna liċ-ċittadini ta' l-UE, jew   ċittadini barranin, mingħajr ma din tkun 
b'konformità sħiħa ma' l-istat tad-dritt,

Or. en

Emenda mressqa minn Adamos Adamou, Giusto Catania 

Emenda 2
Premessa D a (ġdida)

Da. billi l-istituzzjonijiet u l-aġenziji kollha ta' l-UE involuti fil-ġlieda kontra l-
kriminalità organizzata għandhom jirrispettaw bis-sħiħ il-libertatjiet ċivili u d-

drittijiet fundamentali tal-bniedem taċ-ċittadini ta' l-UE u ta' pajjiżi terzi, inklużi l-
ogħla standards tal-ħarsien tad-dejta. L-entitajiet jew l-aġenziji ta' ġbir tad-dejta ta' 
l-UE m'għandhom fl-ebda ċirkustanza jittrasferixxu lil pajjiżi terzi informazzjoni li 
tikkonċerna liċ-ċittadini ta' l-UE, jew   ċittadini barranin, mingħajr ma din tkun 
b'konformità sħiħa ma' l-istat tad-dritt,

Or. it

Emenda mressqa minn Magda Kósáné Kovács

Emenda 3
Premessa E

E. wara li kkunsidra b'mod partikulari, l-espansjoni ġeografika tal-kriminalità 
organizzata li, f'Ewropa miftuħa daqs qatt qabel, diġà ħadet vantaġġ sħiħ tal-
pożizzjoni tagħha ta' kontroll tal-mezzi ġodda ta' vjaġġar, ta' skambju u ta' 
komunikazzjoni, filwaqt li l-aġenziji ta' l-infurzar tal-liġi bosta drabi għadhom 
imxekkla minn piżijiet legali u amministrattivi (tħassir) li jfixklu l-attività tagħhom ta' 
kuljum; billi, minħabba li l-Unjoni mkabbra ġabet flimkien popli u pajjiżi b'passat 
storiku u soċjalizzazzjonijiet differenti bil-bosta, huwa meħtieġ, ukoll fid-
definizzjoni tal-kunċetti fundamentali (kriminalità, korruzzjoni), li t-tentattivi għall-
kontroll tal-kriminalità organizzata jkunu bbażati fuq metodi kunċettwali differenti,

Or. hu

Emenda mressqa minn Giuseppe Castiglione, Antonio Tajani 

Emenda 4
Premessa E a (ġdida)

Ea. billi l-gruppi ta' kriminalità organizzata qed jinbidlu f'mudelli ta' intrapriża dejjem 
aktar kumplessi u strutturati, kapaċi li jippenetraw fil-qalba tas-swieq ekonomiċi u 
finanzjarji u li jgħawġuhom bil-għan li jfittxu spazji ekonomiċi legali li fihom ikunu 
jistgħu jitrasferixxu l-introjtu miksub illegalment, spiss permezz ta' operazzjonijiet 
sofistikati ta' ħasil tal-flus,

Or. it

Emenda mressqa minn Giuseppe Castiglione, Antonio Tajani 

Emenda 5
Premessa E b (ġdida)

Eb. billi l-istabbiliment u/jew l-akkwist, anke permezz tal-fenomenu rikorrenti ta' l-
interpożizzjoni fittizzja fit-tmexxija ta' l-impriża, ta' kumpaniji li joperaw f'setturi 
kkaratterizzati mit-tidwir ta' ammonti kbar ħafna ta' flus, jirrappreżentaw obbjettiv 
ipprivileġġjat għall-gruppi ta' kriminalità organizzata,

Or. it

Emenda mressqa minn Giusto Catania, Adamos Adamou 

Emenda 6
Premessa I a (ġdida)

Ia. billi l-azzjoni ripressiva mhix biżżejjed sabiex tiġġieled il-kriminalità organizzata 
jekk ma tkunx akkumpanjata minn analiżi attenta tat-tixrid tal-fenomenu u tal-
kapaċità ta' l-organizzazzjonijiet mafjużi li jrabbu l-għeruq l-aktar f'ambjenti fejn 
jeżistu strutturi soċjali dgħajfa,

Or. it

Emenda mressqa minn Giusto Catania, Adamos Adamou

Emenda 7
Premessa I b (ġdida)

Ib. billi l-azzjoni biex tiġġieled il-kriminalità organizzata għandha tkun appoġġjata 
minn investigazzjonijiet bir-reqqa tal-kapaċità ta' akkumulazzjoni ta' kapital u l-
għaqda ta' l-attivitajiet ekonomiċi legali u illegali fuq skala dinjija, bl-iżvilupp ta' 
azzjonijiet li jipprevjenu li l-kriminalità organizzata tippenetra fl-amministrazzjoni 
pubblika u li titħallat ma' istituzzjonijiet, ma' organizzazzjonijiet tal-massa u ma' 
esponenti politiċi,

Or. it

Emenda mressqa minn Giusto Catania

Emenda 8
Premessa I c (ġdida)

Ic. billi l-kriminalità organizzata tilħaq l-iskop tagħha billi tibni kunsens sieket u billi 
tistabbilixxi kontroll fuq territorju partikulari permezz ta' attivitajiet illegali,

Or. it

Emenda mressqa minn Giuseppe Castiglione, Antonio Tajani 

Emenda 9
Premessa K a (ġdida)

Ka. billi l-kriminalità organizzata tista' toffri lill-organizzazzjonijiet terroristiċi 
opportunitajiet biex jiżviluppaw, permezz ta' mezzi li normalment hija nnifisha 
tuża, traffiku illegali li jiġġenera profitti illegali li jistgħu jintużaw f'attivitajiet 
terroristiċi,

Or. it

Emenda mressqa minn Giuseppe Castiglione, Antonio Tajani 

Emenda 10
Paragrafu 1, punt (-a) (ġdid)

(-a) jistieden lill-Kunsill sabiex jitlob lill-Istati Membri kollha sabiex jirratifikaw l-
Konvenzjoni tan-Nazzjonijiet Uniti kontra l-Kriminalità Organizzata Transnazzjonali 
u l-protokolli annessi magħha dwar it-traffikar tal-persuni u tal-migranti, u sabiex 
jinfurzaw dawn l-istrumenti legali; 

Or. it

Emenda mressqa minn Magda Kósáné Kovács

Emenda 11
Paragrafu 1, punt (a)

(a) jistieden lill-Kunsill biex jinkuraġġixxi bil-qawwa lill-Istati Membri biex iżommu sod 

fl-appoġġ tagħhom għall-programmi ta' taħriġ u ta' skambji bejn l-aġenziji u l-
awtoritajiet kompetenti involuti fil-ġlieda kontra l-kriminalità organizzata u 
jistedinhom biex jallokaw lil dawn il-programmi - fil-kuntest tal-perspettivi finanzjarji 
u l-programm ġenerali korrispondenti, kif wkoll fit-taqsima tas-"sigurtà" tas-seba' 
FPRD - riżorsi baġitarji biżżejjed sabiex dawn ikunu tabilħaqq effettivi, u sabiex l-
aħjar prattiki jkunu disponibbli għall-Istati Membri l-oħra;

Or. hu

Emenda mressqa minn Adamos Adamou Giusto Catania 

Emenda 12
Paragrafu 1, punt a) a (ġdid)

aa) Iqis li l-politiki ta' l-UE, bħalma huma l-immaniġġjar tal-konfini, bil-għan li 
jinkixfu u jiġu rrintraċati n-netwerks kriminali involuti fil-kriminalità organizzata, 
speċjalment it-traffikar tal-bnedmin u l-kuntrabandu tad-drogi, m'għandhomx 
joperaw a skapitu ta' l-immigranti;  meta japplikaw kwalunkwe miżuri rilevanti l-
awtoritajiet għandhom jaġixxu skond l-għanijiet ta' inklużjoni soċjali u ta' 
integrazzjoni ta' l-immigranti;

Or. en

Emenda mressqa minn Magda Kósáné Kovács 

Emenda 13
Paragrafu 1, punt (b) a (ġdid)

(ba) jistieden lill-Kunsill, bil-għan li ssir azzjoni aktar effettiva fuq livell Ewropew, 
sabiex jiżgura li l-Istati Membri jarmonizzaw id-dispożizzjonijiet penali tagħhom 
f'koperazzjoni mill-qrib, b'referenza partikulari għad-definizzjonijiet tal-kunċetti u 
tar-reati fl-oqsma tal-kriminalità organizzata u t-terroriżmu, u jarmonizzaw ukoll l-
proċeduri penali filwaqt li b'mod sħiħ jinżammu l-garanziji proċedurali;

Or. hu

Emenda mressqa minn Magda Kósáné Kovács

Emenda 14
Paragrafu 1, punt (c) a (ġdid)

(ca) jiġbed l-attenzjoni tal-Kunsill u ta' l-Istati Membri għall-fatt li huwa meħtieġ li 

jkunu adottati regoli dwar il-kriminalità organizzata u t-terroriżmu għall-protezzjoni 
partikulari ta' l-ordni legali u l-interessi finanzjarji ta' l-Unjoni Ewropea u għall-
adozzjoni tar-regoli li jikkonċernaw l-uffiċjali ta' l-Istituzzjonijiet;

Or. hu

Emenda mressqa minn Kathalijne Maria Buitenweg 

Emenda 15
Paragrafu 1, punt d)

d) jenfasizza mal-Kunsill il-ħtieġa li l-mezzi ta' komunikazzjoni bejn dawk involuti fil-
ġlieda kontra l-kriminilità jkunu aktar fluwidi, u dan jinvolvi progress leġiżlattiv 
sinifikanti kemm f'oqsma speċifiċi, bħall-kisba ta' xhieda u l-ammissibilità tagħha, jew 
informazzjoni finanzjarja sabiex jiġi identifikat u b'riżultat newtralizzat, l-introjtu
mill-atti kriminali, u kif ukoll dwar kwistjonijiet ta' prinċipju mhux solvuti bħalma hi 
l-kwistjoni tad-disponabilità, li teħtieġ li tkun iddefinita b'mod ċar u tinkludi 
salvagwardji l-aktar fir-rigward (tħassir) tad-dejta personali fil-kuntest tat-tielet 
pilastru; għal dan il-għan, iħeġġeġ lill-Kunsill biex b'urġenza jadotta d-Deċiżjoni ta' 
Qafas dwar il-protezzjoni tad-dejta fit-tielet pilastru, filwaqt li titqies kif xieraq l-
opinjoni adottata kważi b'mod unanimu mill-Parlament;

Or. en

Emenda mressqa minn Magda Kósáné Kovács

Emenda 16
Paragrafu 1, punt (d) a (ġdid)

(da) jinnota li kemm l-Istati Membri kif ukoll l-Istituzzjonijiet Ewropej jistgħu jirrikorru 
għall-kompetenza ta' l-Aġenzija tad-Drittijiet Fundamentali li għadha kemm 
twaqqfet, sabiex jitħarsu d-drittijiet stipulati fil-Karta tad-Drittijiet Fundamentali u 
sabiex jinvestigaw każijiet li jinqalgħu fil-qasam tal-koperazzjoni fl-affarijiet interni 
u fil-ġustizzja; barra minn hekk, jekk ikun meħtieġ, jistieden lill-Kunsill, b'riferenza 
speċjali għall-Artikolu 7 tat-Trattat dwar l-Unjoni Ewropea, biex bl-istess mod 
japprofitta minn din l-opportunità u jippromwoviha fil-każ ta' l-Istati Membri wkoll;

Or. hu

Emenda mressqa minn Giuseppe Castiglione, Antonio Tajani 

Emenda 17
Paragrafu 1, punt (d a (ġdid)

(da) jistieden lill-Kunsill sabiex jiġbed l-attenzjoni ta' l-Istati Membri għall-ħtieġa li 
jagħtu spinta lill-istrateġiji investigattivi u biex jieħdu azzjoni effettiva biex jiġġieldu 
l-kriminalità organizzata billi b'mod sistematiku jattakkaw riżorsi ekonomiċi u 
finanzjarji miksuba b'mod illegali;

Or. it

Emenda mressqa minn Giuseppe Castiglione, Antonio Tajani 

Emenda 18
Paragrafu 1, punt (e)

(e) jistieden lill-Kunsill, fid-dawl tal-pjan ta' azzjoni tal-Kummissjoni rigward l-istatistika 
(COM(2006)0437), biex jappoġġja l-isforzi ta' l-Istati Membri biex jippruvaw itejbu il-
fehim tal-fenomenu kriminali billi jiffokalizzaw u jgħaqqdu flimkien f'qafas dinamiku l-
għodod statistiċi żviluppati (kif diġà jiġri fl-OCTA), u fuq bażi ta' indikaturi komuni,
hekk li l-informazzjoni mxerrda ma tipproponix biss traskrizzjoni fidila tas-sitwazzjoni
tal-kriminalità organizzata, iżda tkun ukoll komparabbli u tipproponi wkoll strategiji 
intelliġibbli u rakkomandazzjonijiet għal attività li s-servizzi involuti direttament ikunu 
jistgħu japplikaw;

Or. it

Emenda mressqa minn Kathalijne Maria Buitenweg 

Emenda 19
Paragrafu 1, punt f)

f) jistieden lill-Kunsill biex isaħħaħ il-kompetenzi ta' l-EUROPOL u l-EUROJUST 
(tħassir) sabiex dawn ikunu jistgħu jestendu l-irwol tagħhom ta' koordinaturi għal 
irwol ta' mexxejja fil-ġlieda kontra l-kriminalità fuq skala Ewropea; jenfasizza li 
estensjoni bħal din tal-kompetenzi tagħhom trid tkun akkumpanjata minn kontroll 
ġuridiku u l-implimentazzjoni ta' monitoraġġ parlamentari tabilħaqq li, għal raġunijiet 
ta' leġittimità u effikaċja, il-Parlament Ewropew biss kapaċi jwettaq kif suppost;

Or. en

Emenda mressqa minn Giuseppe Castiglione, Antonio Tajani 

Emenda 20
Paragrafu 1, punt (f)

(f) jistieden lill-Kunsill biex jagħti l-awtonomija meħtieġa lill-EUROPOL u lill-
EUROJUST billi jafdalhom setgħa sħiħa għal inizjattivi fil-qasam tal-responsabbiltajiet 
tagħhom, sabiex dawn ikunu jistgħu jestendu l-irwol tagħhom ta' koordinaturi għal 
irwol ta' mexxejja fil-ġlieda kontra l-kriminalità fuq skala Ewropea, filwaqt li titqies il-
ħtieġa li jkun hemm waqtiet ta' tilqigħ ma' l-awtoritajiet kompetenti ta' l-Istati 
Membri sabiex l-attivitajiet ta' dawn ma jiġux imdgħajfa u ma jinħolqux żbilanċi jew 
duplikazzjoni; jenfasizza li estensjoni bħal din tal-kompetenzi tagħhom trid tkun 
akkumpanjata mill-implimentazzjoni ta' monitoraġġ parlamentari tabilħaqq li, għal 
raġunijiet ta' leġittimità u effikaċja, il-Parlament Ewropew biss kapaċi jwettaq kif 
suppost;

Or. it

Emenda mressqa minn Giuseppe Castiglione, Antonio Tajani 

Emenda 21
Paragrafu 1, punt (h)

(h) jissuġġerixxi lill-Kunsill biex tkun organizzata diskussjoni serja fuq skala Ewropea 
dwar kemm huwa xieraq l-istatus formali tal-kollaboraturi tal-ġustizzja fil-livell 
Ewropew u kemm huwa kompatibbli mal-valuri bażiċi komuni tagħna rigward id-
drittijiet tal-bniedem u d-dinjità tal-persuna umana, bil-għan li l-aħjar tiftix għall-
informazzjoni jiġi stabbilit fuq bażi legali miftiehma minn qabel u aċċettata minn 
kulħadd; 

Or. it

Emenda mressqa minn Magda Kósáné Kovács

Emenda 22
Paragrafu 1, punt (k) a (ġdid)

(ka) jirrakkomanda li, fl-istrateġija tiegħu tal-ġlieda kontra l-kriminalità organizzata u t-
terroriżmu, il-Kunsill għandu jqis ir-rakkomandazzjonijiet magħmula mill-
Parlament fir-rigward tar-rapport tal-Kumitat Temporanju dwar l-użu allegat ta' 
pajjiżi Ewropej  mis-CIA għat-trasport u d-detenzjoni illegali ta' priġunieri;

Or. hu

Emenda mressqa minn Adamos Adamou, Giusto Catania 

Emenda 23
Paragrafu 1, punt k) a (ġdid)

ka) Jitlob lill-Istati Membri biex jippromwovu programmi l-aktar fuq livell lokali sabiex 
iqajmu l-kuxjenza pubblika dwar it-traffikar tal-bnedmin għal skopijiet ta' 
sfruttament sesswali jew ta' xogħol, l-aktar ta' nisa u tfal;

Or. en

Emenda mressqa minn Kathalijne Maria Buitenweg 

Emenda 24
Paragrafu 1, punt 1)

l) iħeġġeġ lill-Kunsill biex japplika l-metodu proattiv tal-politika Ewropea għall-ġlieda 
kontra kriminilità organizzata fil-qafas tal-ftehimiet ta’ koperazzjoni ta' l-UE ma’ 
pajjiżi terzi, filwaqt li fl-istess waqt jadotta qafas rigoruż li jinkludi garanziji li jorbtu 
fejn jidħlu d-Drittijiet Fundamentali; jenfasizza f’dan ir-rigward li l-OCTA qed turi 
t-triq b'mod ċar billi tiddenunzja s-setturi u l-kunnessjonijiet ta’ gruppi kriminali li l-
oriġini ġeografika tagħhom jiġu identifikati;

Or. en

Emenda mressqa minn Magda Kósáné Kovács 

Emenda 25
Paragrafu 1, punt (1) a (ġdid)

(la) jirrakkomanda li, fil-każ ta' oqsma ta' importanza ewlenija li jistgħu jsiru l-mira tal-
kriminalità organizzata u l-korruzzjoni fl-Unjoni Ewropea (ez. il-politika 
enerġetika), l-Istati Membri, b'koperazzjoni mal-Kummissjoni, għandhom inisslu 
strateġiji bbażati fuq metodu li jixbah is-sistema ta' ideat żviluppata għad-difiża tas-
sigurtà nazzjonali, b'mod li jkun jista' jiġi ġġeneralizzat; 

Or. hu

Emenda mressqa minn Giuseppe Castiglione, Antonio Tajani 

Emenda 26
Paragrafu 1, punt (m a) (ġdid)

(ma) jagħti parir lill-Kunsill biex iħeġġeġ lill-Istati Membri sabiex iżommu l-akbar 
viġilanza fir-rigward ta' rabtiet li jista' jkun hemm bejn l-organizzazzjonijiet 
terroristiċi u l-gruppi ta' kriminalità organizzata, l-aktar fejn jidħol il-ħasil tal-flus 
u l-iffinanzjar tat-terroriżmu;

Or. it

Emenda mressqa minn Giuseppe Castiglione, Antonio Tajani 

Emenda 27
Paragrafu 1, punt (m b) (ġdid)

(mb) barra minn hekk, jistieden lill-Kunsill biex iqis l-irwol fundamentali tal-
Koordinatur tal-Kontroterroriżmu ta' l-UE, li huwa responsabbli mill-monitoraġġ 
ta' l-istrumenti speċifiċi u l-għarfien ta' settur ta' l-Unjoni Ewropea, kif ukoll tal-
koordinazzjoni u l-integrazzjoni tal-flussi ta' informazzjoni li ġejjin mill-forzi tal-
pulizija u mis-servizzi tas-sigurtà ta' l-Istati Membri;

Or. it

Emenda mressqa minn Giusto Catania 

Emenda 28
Paragrafu 1, punt (n a) (ġdid)

(na) jistieden lill-Kunsill biex jieħu passi ta' inizjattiva li għandhom l-għan 
prijoritarju li jinterċettaw il-kapital finanzjarju li jkun ġej minn attivitajiet ta' 
ħasil tal-flus u li jikkonfiskaw assi li jkunu ġejjin minn attivitajiet kriminali u 
mafjużi, u li jippromwovu miżuri leġiżlattivi, fuq livell nazzjonali u Komunitarju, 
bil-għan li dawn l-assi u kapitali jerġgħu jintużaw għal skopijiet soċjali;

Or. it

Emenda mressqa minn Giusto Catania, Adamos Adamou

Emenda 29
Paragrafu 1, punt (n b) (ġdid)

(nb) jistieden lill-Kunsill sabiex jibda proġetti li bihom individwi u negozji jiġu megħjuna 
ekonomikament sabiex jinħelsu mir-rikatt ta' l-intrigi ta' qerq u ta' l-estorsjoni, li 
dejjem qed isiru sors importanti ta' finanzi għall-kriminalità organizzata;

Or. it

Emenda mressqa minn Giusto Catania, Adamos Adamou

Emenda 30
Paragrafu 1, punt (n c) (ġdid)

(nc) jistieden lill-Kunsill biex iħeġġeġ lill-pajjiżi kollha li għadhom ma rratifikawx 
il-Konvenzjoni tan-Nazzjonijiet Uniti kontra l-Kriminalità Organizzata 
Transnazzjonali (Konvenzjoni ta' Palermo) sabiex jagħmlu dan, u sabiex 
jirratifikaw il-Konvenzjoni tan-Nazzjonijiet Uniti kontra l-Korruzzjoni;

Or. it

Emenda mressqa minn Giusto Catania

Emenda 31
Paragrafu 1, punt (n d) (ġdid)

(nd) jistieden lill-Kunsill sabiex jieħu passi bil-għan li jimmodifika n-natura 
projbizzjonista tal-Konvenzjoni tan-Nazzjonijiet Uniti dwar id-drogi bil-għan 
li jkun jista' jingħalaq aħjar wieħed mill-għejun l-aktar importanti għall-
iffinanzjar tal-kriminalità organizzata; 

Or. it

Emenda mressqa minn Giusto Catania

Emenda 32
Paragrafu 1, punt (n e) (ġdid)

(ne) jistieden lill-Kunsill biex jaġixxi ma' l-Istati Membri bil-għan li t-traffikar 
internazzjonali tad-drogi jiġi miġġieled mhux biss bi strumenti ripressivi, 
iżda billi b'mod sinifikanti jżidu l-għajnuna għall-iżvilupp tal-pajjiżi li 
jipproduċu d-droga, permezz ta' programmi li jiffinanzjaw it-tkabbir ta' uċuh 
alternattivi sostenibbli u t-tnaqqis radikali tal-faqar, filwaqt li tiġi studjata 
wkoll il-possibilità li tkun promossa u sorveljata l-produzzjoni għal skopijiet 
mediċi u xjentifiċi ta' prodotti tar-raba bħalma huma l-oppjati, kif ukoll li 
titqies il-possibilità li jitniedu proġetti pilota għall-industrijalizzazzoni ta' 
prodotti legali li ġejjin mill-pjanti msemmija fil-Konvenzjoni ta' l-1961, 
bħalma huma l-Qanneb ta' l-Indja u l-weraq tal-Coca;

Or. it

Emenda mressqa minn Giusto Catania

Emenda 33
Paragrafu 1, punt (n f) (ġdid)

(nf) jappella għat-twaqqif ta' proġetti pilota li jaħdmu fid-direzzjoni opposta tal-
metodi projbizzjonisti li attwalment huma fis-seħħ fl-Istati Membri, bil-għan 
li jiġġieldu t-tixrid u l-kummerċjalizzazzjoni illegali ta' l-hekk imsejħa 'drogi 
ħfief', li huma sors importanti ferm ta' finanzi għall-kriminalità organizzata

Or. it

Emenda mressqa minn Giusto Catania, Adamos Adamou 

Emenda 34
Paragrafu 1, punt (n g) (ġdid)

(ng) jistieden lill-Kunsill biex fl-Istati Membri - l-aktar f'dawk l-inħawi fejn l-
influwenza kulturali u soċjali tal-kriminalità organizzata hija l-aktar 
b'saħħitha - jippromwovi proġetti, fl-iskejjel u fil-kwartieri ta' riskju, biex 
jedukaw lin-nies biex jgħixu skond il-liġi, u b'hekk jiġġieldu l-kriminalità 
organizzata permezz ta' kampanja kbira ta' edukazzjoni;

Or. it

Emenda mressqa minn Giusto Catania

Emenda 35
Paragrafu 1, punt (n h) (ġdid)

(nh) jistieden lill-Kunsill sabiex jimmoniterja l-attivitajiet amministrattivi u 
governattivi ta' istituzzjonijiet eletti fuq livell nazzjonali, reġjonali u lokali, li 
l-membri tagħhom jinkludu esponenti politiċi li kontrihom inġiebu akkużi 
kriminali għal rabtiet ma' kriminalità organizzata jew mafjuża;

Or. it


